“Ялган һәм  хәзерге заман” темасына багышланган класс сәгате.
Максат:  
Укучыларга  ялганның начар һәм яхшы якларын табарга ярдәм итү.
Тормышта ялганның күпме дәрәҗәдә булуын ачыклау.
Ялганга  карата укучыларның мөнәсәбәтләре белән танышу.
 Укучыларда дөреслек һәм гаделлек кебек сыйфатларны тәрбияләү.
Җиһазлар:
Проектор , презентация.
Класс сәгате барышы.
1. Оештыру моменты:
Укучыларның кәефләрен тикшерү.

2. Класс сәгатенең төп өлеше:
Бүгенге класс сәгатенә ни өчен шушы тема сайлап алынды? Ялган белән без ни дәрәҗәдә таныш һәм ул тормышта нинди роль уйный сорауларына җавап табу. Әңгәмә.
3. Йомгаклау: Ялганлау очракларын булдырмау һәм аларны киметү.

Укытучы: Хәерле көн, укучылар! Бүгенге класс сәгатен мин алып барачакмын. Минем исемем Альбина Әкъдәсовна.
Укучылар, бүгенге класс сәгатендә без ялганлау һәм дөреслек турында сөйләшәчәкбез. Һәр көнне тормышта без ялган белән очрашып торабыз. Йә без ялганлыйбыз, яисә безне ялганлыйлар. Әлеге класс сәгатендә ялганларга кайчан мөмкин, ә кайсы вакытта кирәк түгел һәм төрле тикшеренүләр нәтиҗәләре белән танышып китәрбез.
Минем сезне интернет челтәреннән алынган мәглъүматлар белән таныштырып үтәсем килә:
81%- кеше көн саен ялганлый.
10 минутлык әңгәмә вакытында күпчелек кеше 3 тапкыр алдый.
44% -кеше әңгәмәне һәм  сөйли торган вакыйгаларны тагын да кызыклырак ясау өчен ялганлый.
37% кеше- үзләренең яшьләрен  дөрес әйтмичә, алдыйлар.
98% яшүсмерләр әти-әниләренә ялганлый.
68% хатын-кызлар үз авырлыкларын ялганлап әйтәләр.
Узган класс сәгатендә сез ялганга кагылышлы тест үттегез. Әлеге тестны тикшереп чыкканнан соң түбәндәге нәтиҗәләргә ирештек.
Игътибарыгызны презентациягә юнәлтегез.
(Презентация күрсәтү).
Укучылар, ә хәзер мин сезне командаларга бүләм. Һәрбер командага сораулар булачак, шул сорауларга сез миңа җавап биреп барырга тиешсез.
1 нче сорау:  Сез һәрвакытта да дөрес сөйлисезме, әллә инде ялганларга да мәҗбүр буласызмы?
2 нче сорау: Ялганлаган кеше яхшы кеше була аламы?
3 нче сорау:  Кайсы вакыйганы сөйләү рәхәт- ялганынмы, әллә дөресенме?
4 нче сорау: Әти-әнинең кәефен төшермәс өчен ялганлау ярыймы?
5 нче сорау: Ялган сөйләп яхшы кеше булып калырга мөмкинме?
6 нчы сорау: Укытучыларыгызны алдаганыгыз бармы?
7 нче сорау: Яраткан кешегезне алдар идегезме?
8 нче сорау: Бер тапкыр ялган сөйләп гафу үтенгәннән соң икенче тапкыр гафу итәсезме?
Молодцы булдырдыгыз, укучылар!
Ә хәзер командаларга тагын бер бирем.
1 нче команда сезгә шундый очрак:  Тормышта сезнең һәрберегезнең иң якын дусты бар. Мәсәлән, бер көнне сез авырып укырга килмәдегез һәм  үзегезнең дустыгызга шалтыратып өй эшләрен сорыйсыз, әмма дустыгыз сезне алдый һәм өй эшләре юк дип әйтә. Сорау: ялган дус сезгә дус булып калачакмы?
2 нче команда: Бөтенебез дә белә бит инде, кибеттә безне еш кына алдыйлар. Һәр икенче сатучы алдый дисәк тә була. Менә сезне дә алдаганнары бармы? Сез үзегезне алдаганнарын ничек белдегез?
3 нче команда: Табибка бер кеше тикшеренергә килә һәм табиб аңарда яман чир барлыгын ачыклый. Укучылар, сез ничек уйлыйсыз, табиб авыруга дөресен әйтергә тиешме, яисә аның туганнарына гына хәбәр итсенме? Чөнки, авыру кеше үзенең эмоциональ хис-кичерешләре белән чирен тагын да кискенләштерергә мөмкин бит.
4 нче команда: “ Вконтакте” сайтында барыгыз да теркәлгән. Кызлар- егетләр белән, егетлә- кызлар белән танышу очраклары ешайды хәзерге заманда. Менә сезнең дә яратып йөргән кызыгыз, яисә егетегез бар, ди. Көннәрдән бер көнне сезгә бик тә чибәр егет, яки кыз яза башлый. Сезнең чибәр булуыгызны гел искәртеп тора, көн саен яза башлый, очрашуга чакыра. Әлбәттә кемдер риза булып очрашуга чыгып китә, ә кемдер үз сөйгәненә тугры булып кала. Әмма  ялган бит ясап сезнең белән аралашкан кеше- ул сезнең сөйгән ярыгыз икәне ачыклана. Менә шул рәвешле бер-береңне тикшереп карау кирәкме?  Бу мөнәсәбәтләрнең бозылуына китермиме соң?
Афәрин, булдырдыгыз! Җавапларыгыз белән килешәм, әмма иң яхшы команданы билгеләргә кирәк. Әлеге командага без “Ялганлауны белмәс батырлар” дип мактаулы исем бирәбез. Котлыйбыз!
Нәтиҗә:
[bookmark: _GoBack]Укучылар, әлеге класс сәгатендә без сезнең белән бик күп ялган очраклары белән танышып үттек. Сез үзегезгә ялганның ни дәрәҗәдә яман сыйфатларга ия булуын ачыклагансыздыр. Бүгеннән башлап ялганга юл куймассыз дигән теләктә калам.  Барыгызга да рәхмәт. Ял итегез.
